
அஸ்தௌஷமாதி³மம் லிங்க³மருணாத்³ரிமயம் மஹத் ॥ 9॥
ஆத்³யேந ப்³ரஹ்மணா பூர்வமர்சிதம் தி³வ்யசக்ஷுஷா ।
அஸௌ யஸ்தாம்ரோ அருண உத ப³ப்⁴ரு:ஸுமங்க³ள:॥ 10॥
இதி வேதா³ஸ்துவந்தி த்வாமருணாத்³ரீஶ ஸந்ததம் ।
நமஸ்தாம்ராய சாருணாய ஶிவாய பரமாத்மநே ॥ 11॥
ஸர்வவேத³ஸ்வரூபாய நித்யாயாம்ரு’தமூர்த்தயே ।
காலாய கருணார்த்³ராய த்³ரு’ஷ்டிபேயாம்ரு’தாப்³த⁴யே ॥ 12॥
ப⁴க்தவாத்ஸல்யபூர்ணாய புண்யாய புரபே⁴தி³நே ।
த³ர்ஶநம் தவ தே³வேஶ ஸர்வத⁴ர்மப²லப்ரத³ம் ॥ 13॥
பு⁴வி லப்³த⁴வதா பூ⁴யோ நாந்யத்கார்யம் தப: க்வசித் ।
ப⁴வதா கர்மபூ⁴ரேஷா வர்ததேऽத்³ய நிரோதி⁴தா ॥ 14॥
ப்ரார்த²யந்தே ஸ்வயம் வாஸாந்தே³வாஶ்சாத்ர த்வதா³ஶ்ரயே ।
காலஸங்க்³ரஹஸஞ்ஜாதம் ப²லம் லப்³த⁴ம் மயாது⁴நா ॥ 15॥
அந்யத்க்ரு’தம் தப:ஸர்வம் த்வத்³த³ர்ஶநப²லம் மம ।
ஈத்³ரு’ஶம் தவ தே³வேஶ ரூபமத்யத்³பு⁴தோத³யம் ॥ 16॥
ஏகமத்³ரிமயம் லிங்க³ம் ந க்வசித்³த்³ரு’ஷ்டவாந்பு⁴வி ।
ஸூர்யேந்த்³வக்³நிஸுஸம்யுக்தகோணத்ரயமநோஹரம் ॥ 17॥
த்ரிமூர்திரூப தே³வேஶ த்³ரு’ஶ்யதே தே வபுர்மஹத் ।
ஶக்தித்ரயஸ்வரூபேண காலத்ரயவிதா⁴நகம் ॥ 18॥
த்ரிவேதா³த்மம் த்ரிகோணாங்க³ம் லிங்க³ம் தே த்³ரு’ஷ்டமத்³பு⁴தம் ।
த்ரைலோக்யரக்ஷணார்தா²ய விததம் ரூபமாஸ்தி²த:॥ 19॥
த்³ரு’ஶ்யதே வஸுதா⁴பா⁴கே³ ஶோணாத்³ரிரிதி விஶ்ருத: ।
அஜாநதாம் ச மர்த்யாநாம் ஸமாலோகநமாத்ரத:॥ 20॥

விதரத்யகி²லாந்போ⁴கா³நவ்யாஜகருணாநிதி: ⁴ ।
அர்சயா ரஹிதம் லிங்க³மந்யம் ஶூந்யமுதா³ஹ்ரு’தம் ॥ 21॥
இத³ம் து பூஜிதம் தே³வை:ஸதா³ஸர்வவரப்ரத³ம் ।
ப்ரஸீத³ கருணாபூர்ண ஶோணாசலமஹேஶ்வர ॥ 22॥
த்ராயஸ்வ ப⁴வபீ⁴தம் மாம் ப்ரபந்நம் ப⁴க்தவத்ஸல ।
த்³ரஷ்டவ்யம் த்³ரஷ்டமேதத்தே ரூபமத்யத்³பு⁴தம் மஹத் ॥ 23॥
க்ரு’தார்த²ய க்ரு’பாஸிந்தோ⁴ ஶரண்ய ஶரணாக³தம் ॥
இதி ஶ்ரீஸ்கந்த³புராணே மாஹேஶ்வரக²ண்டே³,அருணாசலமாஹாத்ம்யே, பூர்வார்தே⁴,

அஷ்டமாத்⁴யாயாந்தர்க³தம் கௌ³தமக்ரு’தம் ஶிவஸ்தோத்ரம் ஸமாப்தம் ।
ஸ்கந்த³புராண । மாஹேஶ்வரக²ண்ட³ । அருணாக²ண்ட³ । பூர்வக²ண்ட³ । அத்⁴யாய
8/9-23॥

